ԱՄՓՈՓԱԹԵՐԹ

««Զինվորական ծառայության և զինծառայողի կարգավիճակի մասին» 

օրենքում փոփոխություններ և լրացումներ կատարելու մասին» ՀՀ օրենքի

 նախագծի
	1. Արդարադատության նախարարություն
	21.10.2022թ.

	
	N /27.2/46884-2022

	««Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առարկություններ չունենք:
	

	  2. Արտակարգ իրավիճակների նախարարություն
	02.09.2022թ.

	
	N 01//5980-2022

	Դիտողություներ և առաջարկություններ չկան:
	Ընդունվել է

	3. Էկոնոմիկայի նախարարություն
	07.09.2022թ.

	
	N 01/14284-2022

	Դիտողություներ և առաջարկություններ չկան:
	Ընդունվել է

	4. Ֆինանսների նախարարություն
	02.09.2022թ.

	
	N 01/11-1/15473-2022

	ՀՀ ֆինանսների նախարարությունն ուսումնասիրել է ««Զինվորական ծառայության և զինծառայողի կարգավիճակի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագիծը և հայտնում է հետևյալը.

Նախագծով առաջարկվում է պարտադիր զինվորական ծառայության որոշակի ժամկետը և, դրանով պայմանավորված՝ զինծառայողի պատրաստության ուսումնական փուլը, լրանալու դեպքում (միջինը՝ չորսուկես ամիս), զինծառայողի կողմից ՀՀ պետական բյուջե 24 մլն դրամ վճարելու պայմանով, զինծառայողին պարտադիր զինվորական ծառայությունից վաղաժամկետ արձակելու հնարավորություն:

Երկրի պաշտպանությունը քաղաքական, դիվանագիտական, տնտեսական, ռազական, սոցիալական և իրավական և այլ միջոցների համակարգ է՝ ուղղված երկիրը ռազմական պաշտպանությանը նախապատրաստելուն, ինչպես նաև պետության, նրա քաղաքացիների ֆիզիկական գոյության, տարածքային ամբողջականության և անձեռնմխելիության զինված պաշտպանությանը, որի համակարգում առաջնային և անփոխարինելի դերակատարը զինված ուժերն են: Այս համատեքստում պարտադիր զինվորական ծառայության ժամկետի կրճատումը հարկ է դիտարկել զինված ուժերի համալրման և մարտունակության վրա հնարավոր բացասական ազդեցության տեսանկյունից:

Առաջարկվող նախաձեռնությունը հարկ է քննարկել նաև խտրականության արգելքի և օրենքի առջև բոլորի հավասարության սահմանադրական կարգավորումների համատեքստում:
ՀՀ Սահմանադրության 14-րդ հոդվածի համաձայն՝ Հայաստանի Հանրապետության զինված ուժերն ապահովում են Հայաստանի Հանրապետության պաշտպանությունը, անվտանգությունը, տարածքային ամբողջականությունը և սահմանների անձեռնմխելիությունը:
Նույն հոդվածի 3-րդ մասի համաձայն՝ յուրաքանչյուր քաղաքացի պարտավոր է օրենքով սահմանված կարգով մասնակցել Հայաստանի Հանրապետության պաշտպանությանը:

Հայաստանի Հանրապետության պաշտպանությանը մասնակցությունը, մի կողմից, հանդիսանում է իրավաբանորեն ձևակերպված յուրաքանչյուր քաղաքացու բարոյական պարտականությունը և դրանով իսկ՝ սահմանադրական պարտավորությունը, մյուս կողմից՝ այդ պարտականությունը հստակեցված է օրենսդրական ակտերով՝ անկախ քաղաքական և այլ հայացքներից, կրոնական պատկանելիությունից, սոցիալական ծագումից և դրությունից: 

ՀՀ Սահմանադրության 28-րդ հոդվածի համաձայն՝ բոլորը հավասար են օրենքի առջև:
ՀՀ Սահմանադրության 29-րդ հոդվածի համաձայն՝ խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է:
Անձի նկատմամբ տարբերակված, խտրական վերաբերմունքի վերաբերյալ ՀՀ Սահմանադրական դատարանի իրավական դիրքորոշումները (ՀՀ Սահմանադրական դատարանի 2019 թվականի փետրվարի 12-ի ՍԴՈ-1443, 2015 թվականի հուլիսի 7-ի ՍԴՈ-1224, 2008 թվականի ՍԴՈ-731 որոշումներ) հանգում են հետևյալին.
1) պետության պոզիտիվ սահմանադրական պարտականությունն է ապահովել այնպիսի պայմաններ, որոնք նույն կարգավիճակն ունեցող անձանց հավասար հնարավորություն կտան իրացնելու, իսկ խախտման դեպքում՝ պաշտպանելու իրենց իրավունքները, հակառակ դեպքում կխախտվեն ոչ միայն հավասարության, խտրականության արգելման, այլ նաև իրավունքի գերակայության և իրավական որոշակիության սահմանադրական սկզբունքները (ՍԴՈ-731),
2) Սահմանադրական դատարանը խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում: Խտրականության արգելման սկզբունքը չի նշանակում, որ միևնույն կատեգորիայի անձանց շրջանակում ցանկացած տարբերակված մոտեցում կարող է վերածվել խտրականության: Խտրականության սկզբունքի խախտում է այն տարբերակված մոտեցումը, որը զուրկ է օբյեկտիվ հիմքից և իրավաչափ նպատակից (ՍԴՈ-881),
3) խտրականությունն առկա է այն դեպքում, երբ նույն իրավական կարգավիճակի շրջանակներում այս կամ այն անձի կամ անձանց նկատմամբ դրսևորվում է տարբերակված մոտեցում, մասնավորապես՝ նրանք զրկվում են այս կամ այն իրավունքներից, կամ դրանք սահմանափակվում են, կամ ձեռք են բերում արտոնություններ (ՍԴՈ-1224):
Մարդու իրավունքների և հիմնարար ազատությունների պաշտպանության մասին եվրոպական կոնվենցիայի՝ խտրականության արգելքն ամրագրող 14-րդ հոդվածով սահմանվում է, որ կոնվենցիայում շարադրված իրավունքներից և ազատություններից օգտվելն ապահովվում է առանց խտրականության, այն է՝ անկախ սեռից, ռասայից, մաշկի գույնից, լեզվից, կրոնից, քաղաքական կամ այլ համոզմունքից, ազգային կամ սոցիալական ծագումից, ազգային փոքրամասնությանը պատկանելուց, գույքային դրությունից, ծննդից կամ այլ դրությունից: Մարդու իրավունքների եվրոպական դատարանի (այսուհետ՝ ՄԻԵԴ) նախադեպային իրավունքի համաձայն` խտրականության արգելքի խնդիր առաջանալու համար պետք է լինի տարբերություն՝ համադրելի իրավիճակներում գտնվող անձանց նկատմամբ վերաբերմունքների միջև: Ըստ ՄԻԵԴ-ի` ցանկացած տարբերակում կամ տարբերություն չէ, որ կարելի է խտրականություն համարել: Մասնավորապես, իր վճիռներից մեկում (Andrejeva v. Latvia (GC 18.02.2009, 55707/00, § 81) ՄԻԵԴ-ը նշել է. «…տարբերակումը կամ տարբերությունը համարվում է խտրական, եթե այն չունի օբյեկտիվ և ողջամիտ արդարացում, այսինքն` եթե այդ տարբերակումը կամ տարբերությունը չի հետապնդում իրավաչափ նպատակ կամ համաչափ չէ հետապնդվող իրավաչափ նպատակին»:
Օրենքի առջև բոլորի հավասարության սկզբունքը հանդիսանում է ամեն տեսակի խտրականության վերացման պահանջ, ինչը ենթադրում է, որ օրենքում չեն կարող լինել որևէ տարբերության, բացառության կամ նախապատվության հնարավորություններ, որոնք հիմնված են սոցիալական կամ այլ հատկանիշի վրա: Օրենքի առջև բոլորի հավասարության սահմանադրական պահանջից բխում է, որ իրավական առումով հավասար սուբյեկտների նկատմամբ պետք է կիրառվեն միևնույն մոտեցումներ, ինչը նշանակում է, որ բոլորը պետք է ստանան օրենքով սահմանված իրավունքների ու ազատությունների միևնույն ծավալը, ունենան այդ իրավունքների ու ազատությունների իրացման նույն հնարավորությունները, դրանց պաշտպանության և խախտման դեպքում դրանց վերականգնման նույն միջոցները, ինչպես նաև հավասար իրավական պարտականությունները: 

Ամփոփելով վերոգրյալը՝ առաջարկում ենք նախագծի խնդրո առարկա կարգավորումը մեկ անգամ ևս քննարկել ՀՀ Սահմանադրությամբ երաշխավորված՝ օրենքի առջև բոլորի հավասարության  անխախտելիության և խտրականության արգելքի սահմանադրաիրավական սկզբունքի ապահովման համատեքստում:
	Ընդունվել է
Նախագծի 6-րդ հոդվածը խմբագրվել է:

	Բացի այդ անհրաժեշտ ենք համարում նշել, որ նախագծով առաջարկվում են պարտադիր զինվորական ծառայության բնագավառում հայեցակարգային փոփոխություններ, որոնք, բնականաբար, պահանջում են լուրջ ռիսկերի գնահատում, վերլուծություններ, ուսումնասիրություններ, հաշվարկներ, միջազգային լավագույն փորձի ուսումնասիրություն, մինչդեռ նախագծի հիմնավորման մեջ բացակայում են նման նախաձեռնությամբ հանդես գալու համար հիմք դարձած հետազոտությունների, վերլուծությունների կամ դիտարկումների արդյունքները, միջազգային փորձի վերլուծությունը, ինչի արդյունքում լիարժեք կերպով հնարավոր չէ գնահատել նախագծերով առաջարկվող կարգավորումների ընդունման արդյունքում ակնկալվող արդյունքին հասնելու հնարավորությունը: Նախագծի հիմնավորման համաձայն` ներկայումս գործող «Ես եմ» ծրագիրը, չարդարացնելով դրանից սպասվող ակնկալիքները և չապահովելով էական դրական արդյունքներ, կանգնած է գործողությունը դադարեցնելու անհրաժեշտության առջև` պայմանավորված շահառուների թվաքանակի կտրուկ կրճատմամբ: Տվյալ դեպքում կարևոր է այն հարցը, թե արդյո՞ք նույն ճակատագիրը չի սպառնալու նաև նոր ներդրվող «Հայրենյաց պաշտպան» ծրագրին: 
Անդրադառնալով հիմնավորման մեջ նշված այն փաստարկին, որ 24 մլն ՀՀ դրամ գումարի չափը նախատեսվել է նաև այն տրամաբանությամբ, որ մեկ պարտադիր զինծառայողի փոխարեն 5 տարի ժամկետով հնարավորություն է ընձեռնվելու պայմանագրային զինծառայողին հաշվարկել մինչև 400.000 դրամ ամսական վարձատրություն, հարկ է նկատի ունենալ, որ «Հայաստանի Հանրապետության բյուջետային համակարգի մասին» ՀՀ օրենքի (այսուհետ՝ Օրենք) 3-րդ հոդվածի 3-րդ մասի համաձայն՝ Հայաստանի Հանրապետությունում բյուջետային համակարգը հիմնվում է հետևյալ ընդհանուր սկզբունքների վրա` «զ» բյուջետային ելքերի ամբողջական (համախառն) ծածկվածություն: Օրենքի 8-րդ հոդվածի 6-րդ մասի համաձայն՝ բյուջետային ելքերի ամբողջական (համախառն) ծածկվածության սկզբունքը նշանակում է, որ բյուջեի բոլոր ելքերը պետք է ծածկվեն բյուջեի մուտքերով: Մուտքերը չեն կարող կապվածություն ունենալ որոշակի ելքերի հետ, բացառությամբ նպատակային բյուջետային մուտքերի ստացման դեպքերի, կամ օրենսդրությամբ նպատակային բյուջետային ֆոնդերի ստեղծման դեպքում` դրանց մուտքերի: Բացի այդ, հաշվի առնելով նախագծով առաջարկվող կառուցակարգից օգտվողների կանխատեսվող թվաքանակի փոփոխական լինելը` ըստ առանձին տարիների հայտարարվող զորակոչերի, կարծում ենք, որ հավաքագրվող գումարները ՀՀ պետական բյուջեի կայուն եկամուտների ապահովման հիմք չեն կարող լինել:
Նախագծի հիմնավորմամբ նշված է դրա փոխկապակցվածությունը ՀՀ պաշտպանության նախարարության  կողմից շրջանառության մեջ դրված` մարտական և դրան հավասարեցված խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների համար ատեստավորման արդյունքներով լրավճարի սահմանում նախատեսող ՀՀ կառավարության որոշման նախագծի հետ, որի ընդունման պայմաններում կառաջանա ՀՀ պետական բյուջեից լրացուցիչ 35 մլրդ դրամի հատկացման անհրաժեշտություն` ՀՀ զինված ուժերի համապատասխան պաշտոններ զբաղեցնող զինծառայողներին երրորդ տարվա ավարտին ամբողջությամբ ատեստավորելու և լրավճար վճարելու դեպքում (ֆինանսական գնահատականը ներկայացվել է առանց համապատասխան հաշվարկ-հիմնավորումների): Նշվածի վերաբերյալ Նախարարության դիրքորոշումը հետևյալն է. ՀՀ 2023-2025թթ. պետական միջնաժամկետ ծախսային ծրագրով միջոցները ծրագրավորվել են՝ հաշվի առնելով հարկաբյուջետային քաղաքականության և մակրոտնտեսական կանխատեսումների շրջանակը, ուստի 2023 թվականի համար ՀՀ պետական բյուջեից լրացուցիչ ծախսերի նախատեսման հնարավորությունը պայմանավորված կլինի վերը նշված շրջանակի դրական փոփոխություններով:
	Ընդունվել է
Նախագծի 6-րդ հոդվածը խմբագրվել է:

	5. Ոստիկանություն
	02.09.2022թ.

	
	N 1/21/75901-2022

	Դիտողություներ և առաջարկություններ չկան:
	Ընդունվել է

	6. Ազգային անվտանգության ծառայություն
	02.09.2022թ.

	
	N 11/980

	Դիտողություներ և առաջարկություններ չկան:
	Ընդունվել է

	7. Գլխավոր դատախազություն
	07.09.2022թ.

	
	N 02/20.4/12448-2022

	ՀՀ գլխավոր դատախազությունում ուսումնասիրվել է «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ՝ Նախագիծ), որի վերաբերյալ հայտնում եմ հետևյալը.

Նախագծով առաջարկվում է ՀՀ պետական բյուջե 24 միլիոն դրամ վճարելու պայմանով զինծառայողին պարտադիր զինվորական ծառայությունից վաղաժամկետ արձակելու հնարավորություն նախատեսել: Գտնում ենք՝ առաջարկվող կարգավորումն իր բնույթով խիստ զգայուն է, մասնավորապես՝ ՀՀ Սահմանադրության 28-րդ և 29-րդ հոդվածներում ամրագրված՝ օրենքի առջև բոլորի հավասարության և խտրականության արգելքի սկզբունքների պահպանման տեսանկյունից և, ըստ այդմ, պահանջում է մանրամասն հիմնավորում առաջարկվող կարգավորմամբ հետապնդվող նպատակի իրավաչափության և համաչափության վերաբերյալ:

Այնինչ, Նախագծին կից ներկայացված հիմնավորման մեջ որևէ կերպ չի փարատվում այն մտահոգությունները, որոնք առկա են առաջարկվող դրույթի իրավաչափության վերաբերյալ:

Մասնավորապես՝ ՀՀ Սահմանադրոյթյան 28-րդ և 29-րդ հոդվածների համաձայն՝ Բոլորը հավասար են օրենքի առջև, իսկ խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է: 
Օրենքի առջև բոլորի հավասարության և խտրականության արգելքի սահմանադարական սկզբունքների վերաբերյալ ՀՀ սահմանադրական դատարանն իրավական դիրքորոշումներ է արտահայտել իր մի շարք որոշումներում, մասնավորապես՝ 

1) պետության պոզիտիվ սահմանադրական պարտականությունն է ապահովել այնպիսի պայմաններ, որոնք նույն կարգավիճակն ունեցող անձանց հավասար հնարավորություն կտան իրացնելու, իսկ խախտման դեպքում՝ պաշտպանելու իրենց իրավունքները, հակառակ դեպքում կխախտվեն ոչ միայն հավասարության, խտրականության արգելման, այլ նաև իրավունքի գերակայության և իրավական որոշակիության սահմանադրական սկզբունքները (ՍԴՈ-731),

2) Սահմանադրական դատարանը խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում: Խտրականության արգելման սկզբունքը չի նշանակում, որ միևնույն կատեգորիայի անձանց շրջանակում ցանկացած տարբերակված մոտեցում կարող է վերածվել խտրականության: Խտրականության սկզբունքի խախտում է այն տարբերակված մոտեցումը, որը զուրկ է օբյեկտիվ հիմքից և իրավաչափ նպատակից (ՍԴՈ-881),

3) խտրականությունն առկա է այն դեպքում, երբ նույն իրավական կարգավիճակի շրջանակներում այս կամ այն անձի կամ անձանց նկատմամբ դրսևորվում է տարբերակված մոտեցում, մասնավորապես՝ նրանք զրկվում են այս կամ այն իրավունքներից, կամ դրանք սահմանափակվում են, կամ ձեռք են բերում արտոնություններ (ՍԴՈ-1224):

Մարդու իրավունքների և հիմնարար ազատությունների պաշտպանության մասին եվրոպական կոնվենցիայի խտրականության արգելքն ամրագրող 14-րդ հոդվածով սահմանվում է, որ կոնվենցիայում շարադրված իրավունքներից և ազատություններից օգտվելն ապահովվում է առանց խտրականության, այն է՝ անկախ սեռից, ռասայից, մաշկի գույնից, լեզվից, կրոնից, քաղաքական կամ այլ համոզմունքից, ազգային կամ սոցիալական ծագումից, ազգային փոքրամասնությանը պատկանելուց, գույքային դրությունից, ծննդից կամ այլ դրությունից: Մարդու իրավունքների եվրոպական դատարանի նախադեպային իրավունքի համաձայն` խտրականության արգելքի խնդիր առաջանալու համար պետք է լինի տարբերություն՝ համադրելի իրավիճակներում գտնվող անձանց նկատմամբ վերաբերմունքների միջև: Ըստ ՄԻԵԴ-ի` ցանկացած տարբերակում կամ տարբերություն չէ, որ կարելի է խտրականություն համարել: Մասնավորապես, իր վճիռներից մեկում (Andrejeva v. Latvia (GC 18.02.2009, 55707/00, § 81) ՄԻԵԴ-ը նշել է. «…տարբերակումը կամ տարբերությունը համարվում է խտրական, եթե այն չունի օբյեկտիվ և ողջամիտ արդարացում, այսինքն` եթե այդ տարբերակումը կամ տարբերությունը չի հետապնդում իրավաչափ նպատակ կամ համաչափ չէ հետապնդվող իրավաչափ նպատակին»:

Նախագծով, փաստորեն, առաջարկվում է միևնույն կատեգորիայի անձանց շրջանում դրսևորել տարբերակված մոտեցում՝ կախված անձի գույքային վիճակից՝ թույլատրելի համարելով օրենքով սահմանված գումարը վճարելու դեպքում պարտադիր զինվորական ծառայությունից վաղաժամկետ ազատում: Նման պայմաններում, փաստորեն, միևնույն կատեգորիայի անձանց նկատմամբ դրսևորվում է  տարբերակված մոտեցում՝ մասնավորապես, անձինք ձեռք են բերում արտոնություն, ինչը գտնում ենք՝ ողջամտորեն հիմնավորված չէ կարգավորմամբ հետապնդվող նպատակի իրավաչափության և համաչափության տեսանկյունից:

Ելնելով վերոգրյալից՝ առաջարկում ենք ևս մեկ անգամ քննարկման առարկա դարձնել խնդրո առարկա կարգավորումը նախատեսելու իրավաչափությունը:
	Ընդունվել է
Նախագծի 6-րդ հոդվածը խմբագրվել է:


	8. Մարդու իրավունքների պաշտպան
	05.09.2022թ.

	
	N 01/13.1/4534-2022

	Հայաստանի Մարդու իրավունքների պաշտպանի գործունեության առաջնահերթություններից է զինված ուժերում մարդու իրավունքների և ազատությունների պահպանման մշտադիտարկումը: Որպես զինված ուժերի նկատմամբ արտաքին վերահսկողություն իրականացնող սահմանադրական հաստատություն` Պաշտպանի նպատակներից է ապահովել բանակում մարդու իրավունքների պաշտպանությունը և խթանումը: Մինչդեռ ««Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծում առկա են մարդու իրավունքների տեսանկյունից խնդրահարույց կարգավորումներ, որոնց վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.
1. Նախագծի 6-րդ հոդվածով նախատեսվում է «Զինվորական ծառայության և զինծառայողի կարգավիճակի մասին» օրենքի 29-րդ հոդվածի 1-ին մասից հետո, որով նախատեսված են շարքային և սպայական կազմերի պարտադիր զինծառայողների զինվորական ծառայությունից արձակման դեպքերը, ավելացնել 1.1 մաս, որի համաձայն` շարքային կազմի պարտադիր զինծառայողը պարտադիր զինվորական ծառայությունից վաղաժամկետ կարող է արձակվել նաև ծառայության չորրորդ ամիսը լրանալուց և պատրաստության ուսումնական փուլն ավարտելուց հետո` Հայաստանի Հանրապետության պետական բյուջե 24 միլիոն դրամ վճարելու դեպքում:
Այսպես, Սահմանադրության 14-րդ հոդվածի 3-րդ մասի համաձայն' յուրաքանչյուր քաղաքացի պարտավոր է օրենքով սահմանված կարգով մասնակցել Հայաստանի Հանրապետության պաշտպանությանը:

Սահմանադրության վերը նշված հոդվածը բովանդակային մեկնաբանվում է որպես յուրաքանչյուր քաղաքացու և պաշտոնատար անձի կորլմից` իր գործունեությամբ Հայաստանի Հանրապետության քաղաքական, տնտեսական, ռազմական, սոցիալական, իրավական համակարգերի ամրապնդմանն ու հզորացմանը նպաստելու պարտականություն, ինչպես նաև յուրաքանչյուր քաղաքացու` զինված ուժերում ծառայելու սահմանադրական պարտականություն, որը Հայաստանի Հանրապետության պաշտպանության կարևոր բաղադրիչներից մեկն է, իսկ ցանկացած բաղադրիչի անտեսումը կարող է հանգեցնել ՀՀ պաշտպանության խաթարմանը:

Խոսելով վերևում նշված յուրաքանչյուր քաղաքացու` զինված ուժերում ծառայելու սահմանադրական պարտականության մասին, հարկ է ընդգծել, որ ըստ Օրենքի 5-րդ հոդվածի 1-ին մասի` պարտադիր զինվորական ծառայության ժամկետը սահմանվում է շարքային կազմի համար` 24 ամիս:

- Բաղաքացիների կողմից Հայաստանի Հանրապետության պաշտպանությանը մասնակցելու սահմանադրական պարտականության շրջանակներում քաղաքացիների զինվորական ծառայության հարաբերությունները կարգավորվում են Օրենքով, որի 3-րդ հոդվածի համաձայն` զինվորական ծառայությունը Հայաստանի Հանրապետության զինված ուժերում և այլ զորքերում օրենքով սահմանված պետական ծառայության տեսակ է: Նույն հոդվածի 2-րդ մասի համաձայն` զինվորական ծառայությունը ներառում է զորակոչի` պարտադիր կամ զորահավաքային կամ պայմանագրի կնքման կամ վարժական հավաքի կանչվելու միջոցով զինվորական ծառայության ներգրավումը, զինվորական պաշտոնի նշանակումը և զինվորական կոչման շնորհումը, զինվորական ծառայության և զինծառայողի կարգավիճակից բխող պարտականությունների իրականացումը, ինչպես նաև զինվորական ծառայությունից արձակումը:

Զինվորական ծառայության և զինծառայողի կարգավիճակից բխող պարտականությունները նախատեսված են «Հայաստանի Հանրապետության զինված ուժերի ներքին ծառայության կանոնագիրքը հաստատելու մասին» Հայաստանի Հանրապետության օրենքով, ըստ որի զինծառայողների պարտականությունների կատարում ասելով, ի թիվս այլնի, հասկացվում է' մարտական գործողություններին մասնակցելը, պաշտոնեական կամ հատուկ պարտականությունների, մարտական հերթապահության կատարումը, զորավարժություններին մասնակցելը և այլն, ինչը պարտադիր զինվորական ծառայության ղեպքում, ինչպես նշված տևում է 24 ամիս, բացառությամբ օրենքով սահմանված հիմքերի առկայության պարագայում:

Ըստ Նախագծի հիմնավորման` շարքային կազմի պարտադիր զինծառայողի պարտադիր զինվորական ծառայությունից վաղաժամկետ արձակման հնարավորության նախատեսումը պայմանավորված է ՀՀ կառավարության 2021-2026թթ. ծրագրով` ըստ որի պետք է աստիճանական և կանոնակարգված ձևով ստեղծվեն պարտադիր զինվորական ծառայության ժամկետի կրճատման օրենսդրական հիմքեր` ի հաշիվ պայմանագրային ծառայության աճի:

Վերոգրյալի կապակցությամբ անհրաժեշտ է նշել, որ ըստ էության պարտադիր զինվորական ծառայության ժամկետը շարքային կազմի համար շարունակելու է մնալ Օրենքով նախատեսված 24 ամիսը, իսկ պարտադիր զինվորական ծառայությունից` ծառայության չորրորդ ամիսը լրանալուց և պատրաստության ուսումնական փուլն ավարտելուց հետո` վաղաժամկետ կարող են արձակվել միայն որոշակի խումբ զինծառայողներ, ովքեր պետական բյուջե կվճարեն 24 միլիոն դրամ:

Այսինքն` ստեղծվում է մի իրավիճակ, երբ զինված ուժերում պարտադիր ծառայության ժամկետը, ծառայության 24 ամիս չանցկացնելու ցանկության հետ մեկտեղ պայմանավորվելու է տկյալ անձի սոցիալական և գույքային վիճակից: Այստեղ հարցը հարկավոր է քննարկել խտրականության և, մասնավորապես անուղղակի խտրականության տեսանկյունից:

Այսպես, Հայաստանի Հանրապետության Սահմանադրության 29-րդ հոդվածի համաձայն` խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է: Սահմանադրությունը արգելելով խտրականությունը ըստ տարբեր հատկանիշների` դրանով նաև երաշխավորում է հավասարությունը:
Մարդու իրավունքների և հիմնարար ազատությունների պաշտպանության մասին կոնվենցիայի 14-րդ հոդվածն ամրագրում է, որ Կոնվենցիայում շարադրված իրավունքներից և ազատություններից օգտվելն ապահովվում է առանց խտրականության, այն է` անկախ սեռից, ռասայից, մաշկի գույնից, լեզվից, կրոնից, քաղաքական կամ այլ համոզմունքից, ազգային կամ սոցիալական ծագումից, ազգային փոքրամասնությանը պատկանելուց, գույքային դրությունից, ծննդից կամ այլ դրությունից: Այդ է պատճառը, որ Մարդու իրավունքների եվրոպական դատարանը իր նախադեպային որոշումներում նշել է, որ 14-րդ հոդվածի ներքո հարց առաջանալու համար պետք է տարբերություն լինի համեմատաբար նույն իրավիճակում հայտնված անձանց նկատմամբ վերաբերմունքում: Նման տարբերությունը խտրական է, եթե այն չունի որևէ օբյեկտիվ և հիմնավոր արդարացում, այլ կերպ ասած` եթե դա չի հետապնդում օրինական նպատակ, կամ եթե չկա համապատասխան հիմնավոր կապ կիրառված միջոցների և հետապնդվող նպատակի միջև: Պայմանավորվող պետությունները կիրառում են հայեցողության լայն շրջանակ, երբ գնահատում են, թե արդյոք առկա են տարբերություններ, և եթե այո, ապա ինչ չափով են դրանք այլ նման իրավիճակներում արդարացնում վերաբերմունքի տարբերությունները (տես` Բուրդենն ընդգեմ Անգլիայի գործով, 2008 թվականի ապրիլի 29-ի վճիռ, գանգատ թիվ 13378/05, կետ 60: Անդրեեան րնդգեմ կատվիայի, 2009 թվականի ւիետրվարի 18-ի վճիռ, գանգատ թիվ 55707/00, կեւր 81): Այսպիսով` դատարանը խտրական վերաբերմունք է տեսնում այն դեպքերում, երբ նույն իրավիճակում հայտնված անձանց նկատմամբ կիրառվում է տարբեր մոտեցում, սակայն այն չի հետապնդում օրինական նպատակ:

Խոսելով խտրականության մասին Եվրոպական դատարանը նշել է նաև, որ վարքագծում տարբերությունը խտրականություն է միայն այն դեպքում, երբ չունի օբյեկտիվ և պատճառաբանված հիմնավորում, այսինքն` եթե չի հետապնդում իրավաչափ նպատակ, կամ որևէ ոըջամիտ հարաբերակցություն առկա չէ օգտագործվող միջոցների և այն նպատակների միջև, որին պետք է հասնել (Inze v. Austria, գործով 1987թ. հոկտեմբերի 28-ի վճիռ, գանգատ թիվ 8695/79, § 41):

Հարկ է ընդգծել նաև, որ Հայաստանի Հանրապետությունը պարտավորվել է օրենքով սահմանված ցանկացած իրավունքից օգտվելն ապահովել առանց սեռի, ռասսայի, գույնի, լեզվի, կրոնի, քաղաքական կամ այլ կարծիքի, ազգային կամ սոցիալական ծագման, ազգային փոքրամասնության պատկանելու, սեփականության, ծննդի կամ այլ կարգավիճակի վրա հիմնված խտրականության` համաձայն Մարդու իրավունքների և հիմնարար ազատությունների պաշտպանության մասին կոնվենցիային կից թիվ 12 արձանագրության:

Սահմանադրական դատարանը ես իր մի շարք որոշումներում անդրադարձել է խտրականությանը, նշելով, որ խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում (04.05.2010թ., ՍԴՈ-881):

Սահմանադրական դատարանը նշել է նաև, որ խտրականությունն առկա է այն դեպքում, երբ նույն իրավական կարգավիճակի շրջանակներում այս կամ այն անձի կամ անձանց նկատմամբ դրսևորվում է տարբերակված մոտեցում, մասնավորապես` նրանք զրկվում են այս կամ այն իրավունքներից, կամ դրանք սահմանափակվում են, կամ ձեռք են բերում արտոնություններ (07.07.2015թ., ՍԴՈ-1224), իսկ իր 29.01.2008 թվականի ՍԴՈ-731 որոշման մեջ նշել է, որ պետության պոզիտիվ սահմանադրական պարտականությունն է ապահովել այնպիսի պայմաններ, որոնք նույն կարգավիճակն ունեցող անձանց հավասար հնարավորություն կտան իրացնելու, իսկ խախտման դեպքում` պաշտպանելու իրենց իրավունքները, հակառակ դեպքում կխախտվեն ոչ միայն հավասարության, խտրականության արգելման, այլ նաև իրավունքի գերակայության և իրավական որոշակիության սահմանադրական սկզբունքները:

Սահմանադրական դատարանն իր մեկ այլ 2011 թվականի հունիսի 7-ի ՍԴՈ-967 որոշման մեջ խտրականության արգելման վերաբերյալ նշել է. «Սահմանադրական դատարանը գտնում է, որ ենթադրյալ խտրականության դեպքում առկա պետք է լինի մի իրավիճակ, երբ տվյալ կոնկրետ սուբյեկտի նկատմամբ դրսևորվում է տարբերակված մոտեցում նույն իրավիճակում գտնվող այլ սուբյեկտի համեմատությամբ, ում նկատմամբ վերաբերմունքն ավելի բարենպաստ է»:

Ամփոփելով` ևս մեկ անգամ արձանագրենք « սահմանադրական դատարանի ամրագրումն առ այն, որ խտրականություն առկա է այն դեպքերում, երբ առկա է տարբերակված մոտեցում, որը զուրկ է իրավաչափ նպատակից:

Եվրոպայի խորհրդի Նախարարների կոմիտեի` Զինված ուժերի անդամների մարդու իրավունքների մասին թիվ (2010)4 հանձնարարականի 77-րդ կետը սահմանում է, որ զինծառայոդները պետք է զերծ լինեն մարդու իրավունքների և ազատությունների հետ կապված ցանկացած հիմքով խտրականությունից, օրինակ` պայմանավորված սեռով, սեռական կողմնորոշմամբ, ռասայով, մաշկի գույնով, լեզվով, կրոնով, քաղաքական կամ այլ համոզմունքներով, ազգային կամ սոցիալական ծագմամբ, ազգային փոքրամասնության պատկանելով, գույքային դրությամբ, ծննդով կամ այլ դրությամբ: Խտրականության բացառման սկզբունքը չի խախտվի, եթե համանման իրավիճակներում հայտնված անձանց միջև տարբերակումն ունենա օբյեկտիվ և ողջամիտ բացատրություն և հետապնդի իրավաչափ նպատակ, ինչպես օրինակ` մարտական արդյունավետության ապահովումը, և եթե գործադրված միջոցները ողջամտորեն համաչափ են հետապնդվող նպատակին:

Այս հարցի համատեքստում հարկ է նշել նաև անուղղակի խտրականության մասին, որն ի տարբերություն ուղղակի խտրականության, կիրառվում է ոչ թե կոնկրետ անձի, այլ բոլորի նկատմամբ և տկյալ անձի նկատմամբ կիրառվում է առերևույթ չեզոք կերպով: Անուղղակի խտրականություն կարող է համարվել օրենքը, քաղաքականությունը, պայմանը, գործողությունը, անգործությունը, պրակտիկան, որոնց կիրառման դեպքում կոնկրետ անձը կամ անձանց խումբը զրկվում է որոշակի իրավունքներից կամ արտոնություններիցտ:

Հարկ է նշել նաև, որ Նախագծի հիմնավորմամբ բավարար չափով չեն ներկայացվել նման կարգավորում նախատեսելու օբյեկտիվ հիմքը և իրավաչափ նպատակը, հետևաբար Մարդու իրավունքների պաշտպանը չունի հակառակ տեսակետին (այն, որ խտրականություն առկա չէ) հանգելու հիմքեր:
	Ընդունվել է
Նախագծի 6-րդ հոդվածը խմբագրվել է:

	2. Ինչպես նշվեցէ Նախագիծը պարտադիր զինվորական ծառայության ժամկետի կրճատումը պայմանավորում է միայն որոշակի չափով գումար վճարելու հետ, որը խնդրահարույց է սոցիալական արդարության ւրեսանկյունից: Պետք է նաև նկատի ունենալ, որ հենց սոցիալական արդարությունից է բխում քաղաքացիների իրավունքների ու պարտականությունների արդար բաշխումը, որը պաշտպանվում է իրավունքի գերակայության սկզբունքով: Միաժամանակ, սոցիալական արդարությունը նպաստող արժեք է յուրաքանչյուր մարդու իրավունքների և պարտականությունների նկատմամբ հավասար հարգանք դրսևորելու տեսանկյունից:

Նախագծի կարգավորմամբ, ստացվում է, որ որոշակի խումբ զինծառայողների նկատմամբ գումարի դիմաց դրսևորվում է ավելի բարենպաստ վերաբերմունք (ծառայության ժամկետը կրճատվում է), քան մյուս զինծառայողների, ովքեր գումարը չեն վճարել: Գումարի դիմաց պակաս ժամկետով ծառայելը հանգեցնելու է սահմանադրական և օրենսդրական պարտականության անարդարացի բաշխման, սոցիալապես ապահովված զինծառայորլներին հնարավորություն է տրվելու ծառայություն անցնել ավելի կարճ ժամկետով, իսկ այն զինծառայողները, ովքեր սահմանված չափի գումար չունեն` ծառայելու են ավելի երկար ժամկետով:
Այս մոտեցումը սոցիալական արդարության տեսանկյունից չի կարող ընդունելի համարվել:

Վերոգրյալի հաշվառմամբ` գտնում ենք, որ զինծառայողները պետք է զերծ լինեն մարդու իրավունքների և ազատությունների հետ կապված ցանկացած հիմքով խտրականությունից: Ավելին, անձանց որոշակի արտոնություններ տրամադրելն անթույլատրելի է պայմանավորել միայն գույքային դրությամբ` կոնկրետ դեպքում 24 միլիոն դրամ վճարելու հնարավորություն ունենալու հանգամանքով:

Միաժամանակ, անհրաժեշտ ենք համարում նշել, որ Նախագծով առաջարկվող կարգավորումը ռիսկեր կարող է պարունակել բանակում ամուր կարգապահության ապահովման տեսանկյունից: Այսպես, կարգավորման կյանքի կոչումն անկասկած, իր ազդեցությունն է ունենալու նաև զինծառայողների բարոյահոգեբանական վիճակի վրա, որոնք կշարունակեն ծառայել հայրենիքին և ոչ այն պատճառով, որ դա իրենց պարտքն է հայրենիքի առաջ, այլ այն պատճառով, որ բավարար ֆինանսական միջոցներ չունեն վաղաժամկետ արձակվելու համար:

Բանակում իրավունքի գերակայության վրա հիմնված ամուր կարգապահության ապահովումը Մարդու իրավունքների պաշտպանի առաջնահերթություններից է: Այս նպատակին հասնելու համար Պաշտպանը նպաստում է իրավունքի գերակայության ապահովմանը, ինչը դրական ազդեցություն է ունենում զինծառայողների արժանապատվության, կյանքի որակի և նրանց մարտական ոգու բարձրացման վրա:

Զինվորական կարգապահության խնդիրներին առնչվող գրավոր և բանավոր բողոքները, այդ թվում` Մարդու իրավունքների պաշտպանի աշխատակազմի թեժ գծի հեռախոսահամարներին ահազանգերը, զորամասեր և զինվորական այլ հաստատություններ Պաշտպանի աշխատակազմի ներկայացուցիչների այցերը, սպաների և զինվորների հետ առանձնազրույցները ցույց են տալիս, որ բանակում կարգապահության ամրապնդման անհրաժեշտությունն այսօր առաջնային արդիականություն է:

Աներկբա է, որ բանակում մարդու իրավունքների պաշտպանությունն ու խթանումը սկզբունքորեն դժվար է պատկերացնել առանց զինծառայողների շրջանում ամուր կարգապահության:

Տվյալ պարագայում հարց է առաջանում` արդյոք գնահատվել են ռիսկերը, թե ինչպես է ապահովվելու ամուր ու բարձր մակարդակի կարգապահություն այն զինծառայողների շրջանում, որոնց մի մասը մյուսների համեմատ միայն գումար վճարելու դիմաց արտոնություն է ստանալու և ծառայություն է անցնելու ավելի պակաս ժամկետով: Արդյոք դա չի հանգեցնելու զինվորների շրջանում ներքին հակասությունների ու կոնֆլիկտների և այլն:
	Ընդունվել է
Նախագծի 6-րդ հոդվածը խմբագրվել է:

	4. Նշված կարգավորումը խնդրահարույց է նաև որոշակիության տեսանկյունից: Մասնավորապես` հստակ ամրագրված չէ և հիմնավորումներում բացահայտած չէ, թե արդյոք զորակոչիկները զորակոչվելիս արդեն իսկ զինված ուժերի հետ գտնվելու են համապատասխան իրավահարաբերությունների մեջ` կապված ժամկետից շուտ ազատ արձակվելու հետ, թե՞ յուրաքանչյուր նորակոչիկ զորակոչվելու և ծառայելու է ընդհանուր հիմունքներով, մինչև չորս ամիս անց ծագի վաղաժամկետ ազատ արձակվելու նախատեսվող իրավունքը: Առաջինի պարագայում, արդյո՞ք տկյալ նորակոչիկները իրենց ծառայությունն անցնելու են ընդհանուր զորամասում ընդհանուր հիմունքներով, թե՞ վերջիններիս համար նախատեսվելու է առանձից զորանոց կամ զորամաս և ռազմաուսումնական ծրագիր:

Հիմնավորումներում բացակայում է նաև մեկնաբանություն նախատեսվող չորս ամսվա և պատրաստության ուսումնական փուլն ավարտելու ժամկետի վերաբերյալ: Այսպես, զորակոչը տեղի է ունենում տարվա ընթացքում երկու անգամ, այսինքն` վեց ամիսը մեկ հաճախականությամբ: Օրենքի 26-րդ հոդվածի 2-րդ մասի համաձայն` ծառայության վայրեր նշանակված շարքային կազմի պարտադիր զինծառայողները մինչև զինվորական երդում տալը համարվում են նորակոչիկներ և անցնում են զինվորական պատրաստության ծրագիր: Նույն հոդվածի համաձայն` նորակոչիկները չեն կարող ընդգրկվել մարտական հերթապահության մեջ կամ ներգրավվել ռազմական գործողությունների:

Օրենքի տրամաբանությամբ` զինվորական պատրաստության ծրագիր անցնելուց և զինվորական երդում տալուց տվյալ զինվորներն արդեն իսկ ընդգրկվում են մարտական հերթապահության մեջ: Ստացվում է, որ որոշակի ժամանակ անց` մասնավորապես մինչև ծառայության չորս ամսվա լրանալը, մարտական հերթապահության մեջ ընդգրկված են լինելու որոշակի թվով պարտադիր ժամկետային զինծառայողներ, իսկ նշված ժամկետի ավարտից և նախատեսվող իրավունքի իրացումից հետո նշված զինծառայողների քանակը պակասելու է: Արդյունքում` ստացվելու է այնպես, որ անհրաժեշտ է լինելու նվազագույնը երկու ամսից ավելի ժամանակ, նորակոչիկների` պարտադիր զինվորական ծառայության անցնելու, զինվորական պատրաստության ծրագիր անցնելու և զինվորական երդում տալուց հետո մարտական հերթապահություն իրականացնելու և մարդկային ռեսուրսը լրացնելու համար: Բնականաբար, կարելի է ենթադրել, որ բացը հնարավոր է լրացնել պայմանագրային զինծառայողների և եռամսյա զորահավաքներին զորակոչված մասնակիցների միջոցով, այնուամենայնիվ, հիմնավորման բացակայության պայմաններում բացահայտված չէ, թե ինչու է հերթական զորակոչի վեցամսյա ժամկետի փոխարեն, որը գոնե մի փոքր ավելի կկրճատեր ստեղծվելիք բացը, ընտրվել է չորսամսյա ժամկետը:

Վերը նշված դիրքորոշումների համադիր վերլուծությամբ` գտնում ենք, որ Նախագծի 6-րդ հոդվածի 2-րդ մասի վերը նշված կարգավորումն անհավասար մոտեցման դրսևորման ռիսկեր է պարունակում նույն իրավիճակում հայտնված անձանց նկատմամբ այն հիմքով, որ անկախ իրենց ցանկության` քաղաքացիները սահմանադրական պարտականության ուժով ներգրավվում են զինված ուժեր, ձեռք են բերում զինծառայողի կարգավիճակ (իրավունքներով ու պարտականություններով հանդերձ), սակայն մի դեպքում` ծառայություն են անցնում չորս ամիս, մեկ այլ դեպքում` քսանչորս ամիս: Ընդ որում, չորս ամիս ծառայություն անցնելուց հետո զինված ուժերից արձակվում են միայն այն քաղաքացիները, ովքեր ի վիճակի են վճարել քսանչորս միլիոն դրամ, իսկ այն քաղաքացիները, ովքեր չեն կարող վճարել այդ գումարը սահմանադրական պարտականությունը պետք է կատարեն ավելի երկար ժամկետով` քսանչորս ամիս: Արդյունքում, ստացվում է, որ նույն կարգավիճակում գտնվող զինծառայողների միջև, ի թիվս այլնի, ցուցաբերվում է տարբերակված մոտեցում:

Ելնելով վերոգրյալից, առաջարկում ենք Նախագծից հանել քննարկվող կարգավորումը:
	Ընդունվել է
Նախագծի 6-րդ հոդվածը խմբագրվել է:


